Менің құқығым – менің міндеттерім
      Біздің мектепте жыл сайын қазан айы «Құқықтық білімді нығайту» айлығы деп белгіленеді. Соған сәйкес құқықтық тақырыпта  біздің сыныпта «Бала құқығы туралы не білеміз?» атты сынып сағаты өткізілді.Сынып сағатына барлық оқушылар жақсы дайындалып келіпті . Әсіресе Азиева Әсел, Аманжолова Ажар, Камелов Әлішер, Болат Гүлдана секілді оқушылар тақырыптың  ашылуына белсенді атсалысып, өз ойларын былайша жеткізді:

Ажар: - Бүгінде әрбір оқушы заңға сәйкес білім алуға, өзінің ар-намысын құрметтеуді талап етуге, дін еркіндігіне, өзіндік ой-пікірлерін білдіруге құқығы бар.

Әсел: - Өз қабілеті мен мұмкіндігін таныту арқылы мектеп атынан сайыстарға , байқауларға , жарыстарға қатысуға құқығы бар.
Әлішер: - Әрбір адамның ар мен намысын құрметтей отырып , өзін кез-келген жағдайда лайықты ұстауға әрбір оқушы міндетті.

Гүлдана: - Әрқашан мектебіміз абыройы үшін үлес қосуға , мектеп намысын қорғап , оның дәстүрлерін жалғастыруға міндетті.Оқушылар ең бірінші мектеп ережесін сақтауға тиісті.

  Міне осындай ойларымен сыныптастарым пікірталасты қызықтыра түсті. Жалпы сыныптағы түгел оқушы өз пікірлерін еркін жеткізуге әрекет жасады . Біздің түсінгеніміз бойынша өзіміз жасап жатқан қоғамда әр адам өз істеген ісіне жауапты да тәрбиелі болса, онда еліміздің өркениетті ел болатындығына күмәніміз жоқ. Қоғамдағы тәртіпсіз адамдар – елінің жауы деп ойлаймын. Олар өз еліне көп зиян келтіреді. «Еліміздің келешегі – жастар» деп бізге үлкен үміт артады. Олай болса мектеп қабырғасынан-ақ тәртіпті де тәрбиелі болып , өз құқықтарымыз бен міндеттерімізді жақсы білуіміз керек. 

Болат Гүлдана,

4 «а» сынып оқушысы.

